Fakulteit

Opvoedkunde

Akademiese Programme en
Fakulteitsinligting

JAARBOEK DEEL 6

UNIVERSITEIT

iYUNIVESITHI
STELLENBOSCH
N UNIVERSITY

19182018



Opvoedkunde

Akkuraatheid, aanspreeklikheid en veranderings
e Die Universiteit Stellenbosch het alle redelike stappe geneem om te verseker dat die
inligting in die Jaarboekdele so akkuraat en volledig as moontlik aangebied word.
e  Neem egter kennis die Universiteit se Raad en Senaat aanvaar geen aanspreeklikheid vir
enige foutiewe inligting in die Jaarboekdele se inhoud nie.
e Die Universiteit behou die reg voor om enige tyd inligting in die Jaarboekdele te
verander indien nodig.

Die inligting in hierdie jaarboekdeel, en ook in die ander jaarboekdele, is onderhewig aan
verandering, soos en wanneer nodig, vir solank as wat daar onsekerheid oor die Covid-19-situasie
bestaan.

Die verdeling van die Jaarboek

e  Die Jaarboek is in 13 dele verdeel.

e Deel 1, 2 en 3 van die Jaarboek bevat algemene inligting wat op alle studente van
toepassing is. Maak seker jy verstaan alle bepalings in Deel 1 (Algemeen) van die
Jaarboek wat op jou van toepassing is.

e Deel 4 tot 13 van die Jaarboek is die Fakulteitsjaarboekdele.

Deel Jaarboekdeel

Deel 1 Algemeen

Deel 2 Beurse en Lenings

Deel 3 Studentegelde

Deel 4 Lettere en Sosiale Wetenskappe

Deel 5 Natuurwetenskappe

Deel 6 Opvoedkunde

Deel 7 AgriWetenskappe

Deel 8 Regsgeleerdheid

Deel 9 Teologie

Deel 10 Ekonomiese en Bestuurswetenskappe
Deel 11 Ingenieurswese

Deel 12 Geneeskunde en Gesondheidswetenskappe
Deel 13 Krygskunde (Slegs in Engels beskikbaar)

Beskikbaarheid van die Jaarboekdele
e  Die elektroniese weergawes van die Jaarboekdele is beskikbaar by www.sun.ac.za/Jaarboek.
e Daar is Afrikaanse (Deel 1 tot 12) en Engelse kopie€ beskikbaar.

Hoe om hierdie Jaarboekdeel te gebruik

Hierdie afdeling gee vir jou riglyne oor waar om bepaalde inligting in die verskeie hoofstukke in
hierdie Jaarboekdeel te vind. Raadpleeg die inhoudsopgawe vir die bladsynommers van die
hoofstukke waarna hieronder verwys word.

1. Waar om inligting te vind

1.1 Voornemende voorgraadse studente

e  Algemene Inligting-hoofstuk bevat inligting oor:

o

(@]

Die Fakulteit se visie en missie, asook die Fakulteitstruktuur

Kommunikasie met die Fakulteit en die Universiteit wat 'n verduideliking van die
begrip “studentenommer” insluit asook relevante kontakbesonderhede aandui
waarheen jy belangrike navrae kan rig;

Taal aan die Universiteit; en

Die graadprogramme wat jy in die Fakulteit kan volg en kwalifikasies wat jy kan
verwerf asook belangrike eksamenbepalings wat van toepassing is op programme
en modules.

e Voorgraadse Programme-hoofstuk bevat inligting oor:

(@]

[¢]

(@]

(@]

Die minimum toelatingsvereistes vir die onderskeie studieprogramme;

Die Fakulteit se voorgraadse studieprogramme;

Vakke en modules wat studente per jaargang vir die verskillende studieprogramme
moet volg, met keuses waar van toepassing; en

Praktiese skoolbesoek as slaagvereiste.

e  Vakke, Modules en Module-inhoude-hoofstuk bevat:

[¢]

(@]

(@]

'n Verduideliking van vakke teenoor modules;

'n Verduideliking van die verskillende syfers wat vir die nommering van modules
in die hoofstuk Voorgraadse Programme gebruik word; en

Definisies van slaagvoorvereiste, voorvereiste en newevereiste modules.

e  Alfabetiese lys van voorgraadse vakke en nagraadse programme is agter in hierdie
Jaarboekdeel beskikbaar.

1.2 Voornemende nagraadse studente

e Algemene Inligting-hoofstuk bevat inligting oor:

(@]

o

die Fakulteit se missie en visie, asook die Fakulteitstruktuur;

Kommunikasie met die Fakulteit en die Universiteit wat 'n verduideliking van die
begrip “studentenommer” insluit asook relevante kontakbesonderhede aandui
waarheen jy belangrike navrae kan rig;

Taal aan die Universiteit; en

Programme wat deur die Fakulteit aangebied word.

Nagraadse Programme-hoofstuk bevat inligting oor:

(@]

[¢]

(@]

(@]

Die Fakulteit se nagraadse studieprogramme;

Die minimum toelatingsvereistes vir die onderskeie studieprogramme;

Spesifieke sluitingsdatums vir aansoeke, en ander relevante inligting, byvoorbeeld
keuring vir toelating;

Die inhoud van nagraadse programme met vakke en modules wat vir die
verskillende studieprogramme gevolg moet word, met keuses waar van toepassing;
Praktika, skoolbesoek en internskappe, waar van toepassing.

Vakke, Modules en Module-inhoude-hoofstuk bevat:

@]

'n Verduideliking van die syfers en afkortings wat by die beskrywing van modules
gebruik word.

Alfabetiese lys van voorgraadse vakke en nagraadse programme is agter in hierdie
Jaarboekdeel beskikbaar.

1.3 Geregistreerde voorgraadse studente

Algemene Inligting-hoofstuk bevat inligting oor:

(@]

(@]
(@]

Kommunikasie met die Fakulteit en die Universiteit met relevante
kontakbesonderhede waarheen jy belangrike navrae kan rig;

Taal aan die Universiteit; en

Die toestaan van dekaansvergunningseksamens aan finalejaarstudente.

Voorgraadse Programme-hoofstuk bevat inligting oor:

o
(@]

@]

Die Fakulteit se voorgraadse studieprogramme;

Vakke en modules wat studente per jaargang vir die verskillende studieprogramme
moet volg, met keuses waar van toepassing;

Praktiese skoolbesoek.

Vakke, Modules en Module-inhoude-hoofstuk bevat:

o

o

'n Verduideliking van vakke teenoor modules;

n Verduideliking van die verskillende syfers wat vir die nommering van die
modules in die hoofstuk Voorgraadse Programme gebruik word,

Die afkortings en definisies wat vir die doseerlading van individuele modules
gebruik word;

n Aanduiding by die individuele modules wat die doseerlading daarvan is;
Definisies van slaag-, voorvereiste en newevereiste modules, asook n aanduiding
by die individuele modules watter van hierdie vereistes daarvoor geld, indien enige;
en

Die wyse waarop individuele modules geassesseer word, veral waar 'n module
buigsaam geassesseer word.

Alfabetiese lys van voorgraadse vakke en nagraadse programme is agter in hierdie
Jaarboekdeel beskikbaar.

1.4 Geregistreerde nagraadse studente

Algemene Inligting-hoofstuk bevat inligting oor:

o Kommunikasie met die Fakulteit en die Universiteit met relevante
kontakbesonderhede.

Nagraadse Programme-hoofstuk bevat inligting oor:

o  Die Fakulteit se nagraadse studieprogramme;

o  Vakke en modules wat per jaargang vir die verskillende studieprogramme gevolg
moet word, met keuses waar van toepassing;

o  Assessering en eksaminering, waaronder die herindiening van PhD-proefskrifte; en

o  Praktika, skoolbesoek en internskappe, waar van toepassing.

Alfabetiese lys van voorgraadse vakke en nagraadse programme is agter in hierdie
Jaarboekdeel beskikbaar.

Algemene Inligting

1. Inleiding tot die Fakulteit Opvoedkunde

Opvoeding staan sentraal in enige vooruitstrewende samelewing. Dit is die primére verantwoorde-
likheid van opvoedkundiges om leerders s6 te ondersteun dat die leerders waardes, kennis,
geleenthede en vaardighede kan identifiseer, evalueer en uitbou, wat tot hulle eie voordeel strek en
ook tot die voordeel van die samelewing.

Die Fakulteit is lank reeds betrokke by en gee leiding in die opleiding van onderwysers, studie in
die Opvoedkunde op voor- en nagraadse vlak en navorsing en dienslewering op onderwysgebied.
Aanvanklik is onderwysers deur middel van die sogenaamde kwekelingstelsel aan die Victoria
Kollege (die voorloper van die Universiteit van Stellenbosch) opgelei. Daar was reeds sedert 1913
'n leerstoel in Opvoedkunde aan die Victoria Kollege. Toe die Universiteit van Stellenbosch in
1918 tot stand gekom het, was die Fakulteit Opvoedkunde een van die eerste vier fakulteite.

Die Fakulteit streef na akademiese en professionele voortreflikheid. Ons streef ook na gepaste
dienslewering in noue samewerking met indiensnemingsinstansies en die georganiseerde
onderwysprofessie.

1.1 Visie
Die Fakulteit Opvoedkunde se visie is:
e om leiding te gee in die beskikbaarstelling van kwaliteitsonderwys-geleenthede vir
lewenslange leer, deur navorsing, onderrig en ander diens, en
e om sodoende te help voorsien in die gedifferensieerde onderwysbehoeftes van die breé€
gemeenskap.

Studie in die Opvoedkunde behoort aan studente geleenthede te bied om kennis, insig en
vaardighede te verkry waarmee hulle 'n bydrae kan maak tot individuele en sosiale ontwikkeling
binne die veranderende opvoedingsomgewing.

1.2 Missie en doelstellings

In die konteks van die visie is die missie van die Fakulteit die volgende:
Die Fakulteit Opvoedkunde is n akademiese inrigting wat:

e onderrig, navors en tersaaklike diens lewer volgens die Universiteit se beleid en met die
strewe na ho€ akademiese en professionele standaarde;

e funksioneer vanuit die waardes en norme wat algemeen aan die Universiteit aanvaar
word, met inagneming van die waardes en norme van die bre¢ gemeenskap;

e uit respek vir die ideaal van akademiese vryheid die akademiese taak so verrig dat die
persoonlike verantwoordelikheid en professionele voortreflikheid van opvoeders
bevorder word;

e ’ndeurslaggewende bydrae lewer om die menspotensiaal van die breér Suider-Afrikaanse
samelewing te ontwikkel deur lewenslange leer te bevorder deur relevante onderwys en
opleiding.

Teen die agtergrond van die missie streef die Fakulteit die volgende akademiese doelstellings na:

Om die hoogste akademiese en professionele standaarde ten opsigte van onderrig,

navorsing en tersaaklike dienslewering te handhaaf deur

o relevante navorsing oor huidige en toekomstige onderwys-, opvoedings- en
verwante behoeftes volhoudend te inisieer en voort te sit;

o  voor- en nagraadse studie uit te brei om die kennisterrein en ook professionalisering
van die onderwysberoep te bevorder;

o gepaste professionele ontwikkelingsprogramme vir onderwyspersoneel, asook
gemeenskapsdiens en akademiese steunprogramme voort te sit, om daarmee by te
dra tot die program vir die heropbou en ontwikkeling van onderwys- en
opleidingsgeleenthede vir die Suider-Afrikaanse gemeenskap in die geheel.

Om sy opleiding en geriewe optimaal toeganklik te maak vir almal wat daarvoor

kwalifiseer.

Om samewerking met die volgende te vestig en uit te bou:

o professionele en ander instansies (nasionaal sowel as internasionaal), om gepaste
opleiding en navorsing te verseker en wedersyds in behoeftes te voorsien;

o die Universiteit intern, sowel as met ander tersiére opleidingsinrigtings en
tersaaklike instansies, onder andere om onwenslike duplisering van opleiding,
navorsing en dienslewering te vermy.

Om optrede te bevorder wat voldoen aan die etick van die onderwys as 'n professie.

2. Fakulteitstruktuur

Die Fakulteit Opvoedkunde bestaan uit vier departemente en een instituut:

Departement Kurrikulumstudie

Dit sluit in die Eenheid vir Navorsing oor Wiskunde-onderwys (RUMEUS), die Sentrum
vir Hoér en Volwassene-onderwys, en die Omgewingsopvoedingsprogram (OOPUS).
Departement Opvoedkundige Sielkunde

Dit sluit in die Praktikumeenheid van die Departement Opvoedkundige Sielkunde.
Departement Opvoedingsbeleidstudie

Die fokus areas Filosofie van die Opvoedkunde, Sosiologie van die Opvoeding en
Onderwysbestuur maak deel uit van hierdie departement.

Stellenbosch Universiteit Sentrum vir Pedagogie (SUNSEP)

Die Fakulteit se voorgraadse aanbod wat daarop gerig is om professionele onderwysers op te lei,
bestaan uit 'n kombinasie van programme wat deur die vier departemente aangebied word. Die
verdere opleidings- en nagraadse programme is gespesialiseerd of van interdissiplinére aard. Die
tabel hieronder dui aan hoe die aanbieding van verskillende programme oor die vier departemente
en SUNSEP versprei is.

BEd (GF-ond)
BEd (IF-ond)

BEd (GF-ond)
BEd (IF-ond)

BEd (GF-ond)
BEd (IF-ond)

Kurrikulumstudie Opvoedkundige Opvoedingsbeleid- SUNSEP
Sielkunde studie

VOORGRAADS

BEd (Alg Ond) BEd (Alg Ond) BEd (Alg Ond) GDO

NAGRAADS en GEVORDERD

NOS NOS NOS

NGDip (HO) (O&L)

HonsBEd (Grondslagfase- | HonsBEd HonsBEd

onderrig en Taalopvoeding) | (Opvoedkundige (Opvoedkundige
Ondersteuning) Ontwikkeling en

Demokrasie)
MEd/MPhil MEdJ/MEd (Psig) MEd
DEd/PhD DEd/PhD DEd/PhD

Kyk “Graad-, diploma- en sertifikaatprogramme deur die Fakulteit aangebied” hieronder vir 'n
uiteensetting van al die programme wat in die Fakulteit aangebied word.

3. Graad-, diploma- en sertifikaatprogramme deur die Fakulteit
aangebied

As aspirant-onderwyser kan jy kies tussen die voorgraadse program BEd (Algemene Onderwys)

en die Nagraadse Onderwyssertifikaat (NOS) (indien jy reeds 'n driejaargraad het). Indien jy reeds

'n gekwalifiseerde onderwyser is en jou professionele kwalifikasie wil verbeter, kan jy inskryf vir

die Gevorderde Diploma in Opvoedkunde (GDO), of een van die nagraadse programme:
HonsBEd, MEd, MPhil, PhD in n verskeidenheid rigtings of DEd.

Let asseblief op:
e Die Gevorderde Diploma in Opvoedkunde (GDO) vervang die vroeére Gevorderde
Onderwyssertifikaat (GOS) vir studente wat vanaf 2017 inskryf.

Hieronder word elke program se vlak op die Nasionale Kwalifikasieraamwerk (NKR) tussen
hakies aangedui.

3.1 Graadprogramme
e BEd (Algemene Onderwys) (vlak 7)
e HonsBEd (vlak 8)
e  MEd (vlak 9)
e  MEd (Psig) (vlak 9)
e  MPhil (vlak 9)
e DEd (vlak 10)
e  PhD (vlak 10)

3.2 Sertifikaatprogram
e NOS (Nagraadse Onderwyssertifikaat) (vlak 7)

3.3 Diplomaprogramme
e  NGDip (Nagraadse Diploma in Hoér Onderwys in Onderrig en Leer) (vlak 8)
e GDO (Gevorderde Diploma in Opvoedkunde) (vlak7)

4. Akkreditering van programme

Alle programme aan die Fakulteit Opvoedkunde is ten volle geakkrediteer deur die Raad op Hoér
Onderwys. Die programme van die Departement van Opvoedkundige Sielkunde is verder ook
geakkrediteer deur die Beroepsraad vir Sielkunde van die Raad vir Gesondheidsberoepe van Suid-
Afrika (HPCSA).

Die nuwe BEd-, NOS-, Gevorderde Diploma in Opvoedkunde (GDO)- en Honneurs BEd-
programme is ontwikkel om tred te hou met verandering en nuwe ontwikkeling op onderwys-
gebied. Hierdie programme is ook nou deur die Departement van Hoér Onderwys en Opleiding
sowel as die Raad op Hoér Onderwys goedgekeur en geakkrediteer en word vanaf 2017
geimplementeer.

5. Die Fakulteit se kontakbesonderhede

5.1 Kontakbesonderhede van die Fakulteit
Jy kan die Fakulteit by die volgende nommers kontak:

Telefoonnommer | Faksnommer E-posadres
Die Dekaan, Fakulteit 021 808 2258 madiba@sun.ac.za
Opvoedkunde
Visedekaan (Onderrig) 021 808 2122 rlc2@sun.ac.za
Visedekaan (Navorsing) 021 808 2122 cvdwalt@sun.ac.za
Fakulteitsadministrateur 021 808 9111 eel@sun.ac.za
Departement 021 808 2300 021 808 2295 Iva@sun.ac.za
Kurrikulumstudie
Departement 021 808 2419 021 808 2283 salex@sun.ac.za
Opvoedingsbeleidstudie
Departement Opvoedkundige | 021 808 2308 021 808 2021 cfortuin@sun.ac.za
Sielkunde
SUNSEP (Stellenbosch 021 808 2573 mfestus@sun.ac.za
Universiteit Sentrum vir
Pedagogie)

5.2 Posadresse om te gebruik
e Rig korrespondensie met die Fakulteit aan die volgende adres:
Die Dekaan
Fakulteit Opvoedkunde
Universiteit Stellenbosch
GG Cilliégebou
Privaat Sak X1
MATIELAND
7602

5.3 Fakulteitswebblad

e  www.sun.ac.za/opvoedkunde

6. Hoe om met die Universiteit te kommunikeer

6.1 Gebruik jou studentenommer
e  Wanneer jy aansoek doen om by die Universiteit Stellenbosch te studeer, ken die
Universiteit aan jou 'n studentenommer toe.
e  Die studentenommer is jou unieke identifikasie om toekomstige kommunikasie met die
Universiteit te vergemaklik.

e  Gebruik jou studentenommer elke keer wanneer jy met die Universiteit kommunikeer.

6.2 Die Universiteit se kontakbesonderhede
e  Telefoon: (021) 808 9111
e  Faks: (021) 808 3822
e  E-pos: info@sun.ac.za

6.3 Posadresse van die Universiteit

e Navrae oor akademiese sake, soos studie-aangeleenthede, beurse en lenings, asook oor
koshuisplasings, kan jy stuur aan:
Die Registrateur
Universiteit Stellenbosch
Privaat Sak X1
MATIELAND
7602
e  Navrae oor finansié€le en dienste-kwessies, insluitend diensaspekte van koshuise, kan jy
stuur aan:
Die Uitvoerende Bedryfshoof
Universiteit Stellenbosch
Privaat Sak X1
MATIELAND
7602

6.4 Universiteitswebblad

L4 www.sun.ac.za

7. Taal aan die Universiteit

Die Universiteit Stellenbosch (US) is verbind tot die omgang met kennis in 'n diverse samelewing
en streef deur die Taalbeleid daarna om billike toegang tot die US uit te brei vir alle studente en
personeellede. Meertaligheid word as 'n belangrike onderskeidende kenmerk van die US bevorder.
Afrikaans, Engels en isiXhosa word in akademiese, administratiewe, professionele en sosiale
kontekste gebruik. Pedagogies verantwoordbare onderrig en leer word deur middel van Afrikaans
en Engels gefasiliteer.

Meer inligting oor taal aan die US is beskikbaar op die webwerf www.sun.ac.za/taal.

8. Die Fakulteit Opvoedkunde se bepalings kry voorrang

Die algemene bepalings in Deel 1 van die Universiteitsjaarboek geld ook vir die Fakulteit
Opvoedkunde. Die spesifieke bepalings vir elke program in die Fakulteit Opvoedkunde word
hieronder in elke hoofstuk uiteengesit en kry voorrang bo die algemene bepalings in Deel 1. Gestel,
byvoorbeeld, die algemene slaagvereiste vir 'n honneursprogram is 50%, maar die Fakulteit se
vereiste is 60%, dan geld die Fakulteit se vereiste.

9. Slaagvoorvereistes, voor- en newevereistes

Jy moet seker maak van die slaagvoorvereistes (S), voorvereistes (V) en newevereistes (N) vir elke
module. Jy kan die vereistes vir n bepaalde module in die hoofstuk “Vakke, Modules en Module-
inhoude” by die beskrywing van daardie module kry.

10. Reglement vir dekaansvergunningseksamens (DVE’s)

10.1 ’n Finalejaarstudent wat, nadat alle eksamens afgel€ is en alle prestasiepunte beskikbaar is,
nie meer as twee modules met 'n gesamentlike maksimum van 36 krediete kort ten einde n
graad te verwerf, kan — onderhewig aan die bepalings van paragraaf 10.2 hieronder — as
vergunning deur die Dekaan, in konsultasie met die betrokke akademiese departement, tot
n DVE toegelaat word.

10.2  Waar 'n student reeds na die eerste eksamengeleentheid (Junie of November) vir 'n DVE in
n eksamenmodule kwalifiseer, sal sodanige DVE gedurende die tweede eksamen-
geleentheid (Desember of Januarie) afgelé word. Dit bly die betrokke student se verant-
woordelikheid om hom as 'n DVE-kandidaat te identifiseer en die nodige sekerheid te kry.
Indien die student weer die module sak, sal geen verdere DVE toegestaan word nie.

10.3  Waar n student egter eers na die tweede eksamengeleentheid (Desember of Januarie) vir n
DVE toegelaat word, sal sodanige DVE op 'n geskeduleerde tyd tydens die laaste week van
Februarie afgelé word.

104 Ten opsigte van paragraaf 10.3 hierbo, sal fakulteitsadministrateurs die studente
identifiseer en die name via die dekaanskantoor aan die departemente verskaf. Die onus rus
op studente wat vir 'n dekaansvergunningseksamen mag kwalifiseer om betyds met die
fakulteitsadministrateur te skakel oor moontlike toelating tot die dekaansvergunnings-
eksamen. Toegelate studente moet hulself aanmeld vir die eksamen, wat departementeel
afgeneem word.

10.5

10.6

10.7

DVE’s in modules wat van buigsame assessering gebruik maak, sal op dieselfde tydstip
vermeld in paragraaf 10.3 hierbo afgelé word, ingevolge die prosedures neergelé in
paragraaf 10.4 hierbo.

Studente aan wie n DVE toegestaan word, moet hulle van die tyd en plek van die betrokke
DVE vergewis en daar aanmeld.

Dekaansvergunningseksamens word slegs met die goedkeuring van die Dekaan toegestaan.
Departemente moet onder geen omstandighede self dekaansvergunningseksamens aan
studente toestaan nie. Geen dosent kan 'n onderneming aan ’n student hieroor gee nie.

10

Voorgraadse Programme

1. Voorgraadse inskrywingsbestuur

Die beskikbare plekke aan die Universiteit is beperk en die Universiteit bestuur inskrywings
strategies en doelgerig. Daar sal dus voornemende studente wees wat vir voorgraadse studie
aansoek doen en aan die minimum toelatingsvereistes van 'n betrokke program voldoen, maar nie
toegelaat word nie.

Hieronder kan jy by elke voorgraadse program meer oor die keuringsprosedures en toelatings-
vereistes vir daardie program te wete kom, asook by www.maties.com en op die Fakulteit se
webblad by www.sun.ac.za/opvoedkunde.

1.1 Die Nasionale Normtoets

Die Nasionale Normtoets (NNT) (of in Engels the National Benchmark Test of NBT) kan landswyd
by verskeie sentra afgelé word en moet voor 31 Julie geskryf word. Raadpleeg die NBT-webblad
(www.nbt.ac.za) of die US se webblad (www.maties.com) vir meer inligting hieroor.

Die uitslae van die Nasionale Normtoetse kan deur die Universiteit vir die volgende doeleindes
gebruik word (besonderhede is beskikbaar by www.maties.com):

e om besluite oor die plasing van studente in verlengde graadprogramme te ondersteun,

e  keuring, en

e  kurrikulumontwikkeling.
Let wel: Die Registrateursafdeling sal BEd-aansoekers kontak wat die NNT-eksamen moet aflé.
1.2 Keuring
Besonderhede oor die keuringsprosedures en toelatingsvereistes vir voorgraadse programme is

hieronder, asook by www.maties.com en op die Fakulteit se webtuiste by www.sun.ac.za
/opvoedkunde beskikbaar.

Al die voorgraadse programme is keuringsprogramme.

11

2. Skematiese opsomming van voorgraadse programme

Die Fakulteit Opvoedkunde bied die volgende Baccalaureus-programme aan. Let daarop dat 'n
nuwe BEd-program in 2018 ingefaseer word, terwyl die ou BEd-program uitgefaseer word. Die
inligting vir albei programme verskyn nog in hierdie Jaarboekdeel.

BEd (Onderwys)

Vanaf 2018 aangebied:
* Grondslagfase-onderwys

* Intermediérefase-onderwys

Vir studente wat tot en met 2017
ingeskryf het:

* Grondslagfase
« Intermediére en Senior Fase

GDO (Gevorderde Diploma in Opvoedkunde)

* Intermediére Fase (IF) Wiskunde-onderwys

* Senior Fase (SF) Wiskunde-onderwys

* Senior Fase (SF) Natuurwetenskappe-onderwys

* Verdere Onderwys en Opleiding (VOO) Fisiese Wetenskappe-onderwys
* Verdere Onderwys en Opleiding (VOO) Lewenswetenskappe-onderwys
* Verdere Onderwys en Opleiding (VOO) Wiskunde-onderwys

» Wiskundige Geletterdheidsonderwys

12

3. BEd (Onderwys)-programme (oud en nuut)

Die Fakulteit het nuwe BEd (Algemene Onderwys)-programme ontwikkel wat deur die
Departement van Hoér Onderwys en Opleiding goedgekeur en geakkrediteer is. Hierdie nuwe
programme word vanaf 2018 vir eerstejaars ingefaseer. As jy n huidige student is wat besig is met
jou eerste tot vierde jaar van die vorige BEd (Algemene Onderwys)-programme, volg jy steeds jou
huidige (ou) program. As jy tans 'n student in die ou program is en jy het in 2017 vir die eerste keer
geregistreer, geld die volgende vir jou: Indien jy een of meer modules moet herhaal, sal jy een
bykomende jaar gegun word om daardie modules te voltooi. Hierdie geleentheid om die huidige
(ou) program te voltooi, geld tot en met die akademiese jaar van 2021.

Die inligting hieronder geld vir alle programme, behalwe waar daar uitdruklik tussen die ou en
nuwe programme onderskei word.

Neem asseblief kennis dat nie al die modulekodes vir die nuwe programme ten tye van druk
beskikbaar was nie. Die ontbrekende kodes word dus met x’e in boskrif na die jaargang aangedui,
byvoorbeeld 4.

Doel van program

Die hoofdoel van die BEd (Algemene Onderwys)-program is om beginneropvoeders vir die
Algemene Onderwys- en Opleidingsfase (AOO) op te lei. Die keuse wat jy uitoefen tydens jou
aansoek en registrasie, maak dit vir jou moontlik om te spesialiseer ten opsigte van die
Grondslagfase of die Intermediére Fase (nuwe BEd-program), of die Grondslagfase of
Intermediére en Senior Fases (ou BEd-program).

3.1 Toelatingsvereistes, keuringskriteria en ander inligting wat vir alle
BEd-programme geld (oud en nuut)

Toelatingsvereistes

Hieronder verskyn die minimum toelatingsvereistes. Let egter op dat hierdie ’n
keuringsprogram is en dat jy nie noodwendig gekeur sal word nie, al voldoen jy aan die

minimum toelatingsvereistes. Die keuringskriteria verskyn verder ondertoe.

Algemene vereistes

e  Nasionale Senior Sertifikaat (NSS) of skooleindsertifikaat van die Onafhanklike
Eksamenraad (IEB), met n gemiddelde van minstens 60%.

e  Vier universiteitstoelatingsvakke, elk geslaag met minstens 'n kode 4.

Taalvereistes

Vir studente wat die NNS- of IEB-eksamens afgelé het

e Jy moes ten minste twee uit die drie tale Afrikaans, Engels en IsiXhosa op graad 12-vlak
geslaag het, soos volg:
o ten minste een as Huistaal, kode 5
o ten minste een as 6f Huistaal 6f Eerste Addisionele Taal, kode 4.

Vir ander studente
e Asjy slegs een van die drie tale Afrikaans, Engels of isiXhosa op graad 12-vlak (of n
ckwivalente internasionale vlak) geslaag het, geld die volgende:
o Jy moes daardie taal op Huistaal- of Eerste Addisionele Taal- (of ekwivalente) vlak
met minstes 60% geslaag het.
o Jy moet die nasionale normtoets vir akademiese en kwantitatiewe geletterdheid
(AQL) skryf en minstens 60% vir die taalkomponent van die toets behaal.
Wiskundevereistes

Jy moes een van die Wiskunde Kode 3
volgende behaal het: Wiskundige Geletterdheid Kode 5

e A jyvoor 2008 die skooleindeksamen afgelé het, moes jy minstens Wiskunde
Standaardgraad (SG) op graad 12-vlak geslaag het.

Vereistes vir onderrigvakke in die program BEd (Intermediérefase-onderwys)

e Indie eerste jaar van die BEd (Intermediérefase-onderwys) moet jy minstens twee
keusevakke as moontlike onderrigvakke volg. Die volgende toelatingsvereistes geld vir

hierdie vakke:
e Jy moes minstens een van die volgende vakke op graad 12-vlak
Sosiale met 'n minimum van 50% (kode 4) geslaag het:
Wetenskappe o  Geskiedenis
o  Geografie
e Jy moes minstens een van die volgende vakke op graad 12-vlak
met 'n minimum van 50% (kode 4) geslaag het:
Natuurwetenskappe
o Lewenswetenskappe
o Fisiese Wetenskappe
Lewensvaardighede | ¢  Geen voorvereistes geld nie.

Keuringskriteria

Sedert 2011 keur die Fakulteit Opvoedkunde studente vir toelating tot die BEd-programme. Dit
beteken dat daar slegs n beperkte getal plekke vir eerstejaarstudente in hierdie program beskikbaar
is. Slegs akademiese meriete tel by keuring. Dit beteken dat jy nie noodwendig gekeur sal
word nie, al voldoen jy aan die minimum toelatingsvereistes.

Die keuringskriteria is soos volg:

e  Vir skoolgaande kandidate tel akademiese prestasie.

e Vir studente wat tans by die US of n ander universiteit ingeskryf is, tel beide
skoolprestasie en huidige akademiese prestasie.

Volgens die Universiteit se diversiteitsbeleid, maak ons voorsiening daarvoor om kandidate uit die
onderverteenwoordigde groepe toe te laat. Alle aansoekers moet egter nog steeds aan die
Universiteit se algemene toelatingsvereistes voldoen sowel as aan die Fakulteit se
toelatingsvereistes vir die BEd-program.

Besondere vereistes vir verwerwing van die BEd-graad

Praktiese skoolbesoek

Praktiese ervaring vorm deel van die klaspunt vir Onderrig en Leer-modules (ou program) en
Praktiese Leer-modules (nuwe program). Hierdie praktiese module/s is slaagvoorvereistes om te
kan vorder na die volgende studiejaar. Oor die vier jaar van BEd-studie moet jy 120 krediete uit
Onderrig en Leer-modules / Praktiese Leer-modules opbou.

Studente wat nie voldoende voorbereid is vir praktiese skoolbesoek nie

Die Dekaan kan weier dat studente wat nie voldoende voorbereid is nie, deelneem aan die
praktiese skoolbesoek van die Praktiese Leer-/Onderrig en Leer-module.

Die volgende geld in so 'n geval:

e  Daar moet duidelike bewyse wees dat jy nie voldoende voorbereid is nie. Duidelike
besonderhede van die verwagte effektiewe voorbereiding sal skriftelik aan die begin van
elke jaar voorsien word.

e Die Dekaan se besluit moet in oorleg met die betrokke departementele voorsitter en
programkodrdineerder geneem word.

e  Jy sal die betrokke module vir Onderrig en Leer in die volgende jaar moet herhaal.

e Dit sal effektief jou studies met een jaar (of meer) verleng.

Neem kennis: Dit is n voorvereiste vir Praktiese Leer 277/279, 377/379 en 477/79 in die nuwe
program om jou onderrigmodules van die vorige jaar te slaag. Vir Grondslagfase-studente beteken
dit dat jy beide jou tale en Wiskunde van die vorige jaar moet slaag om vir Praktiese Leer te mag
registreer. Vir Intermediére Fase-studente beteken dit dat jy beide jou tale en twee onderrigmodules
moet slaag om vir Praktiese Leer te mag registreer.

Skoolpraktyk vir Onderrig en Leer-modules / Praktiese Leer-modules

In die volgende tabel word die skoolpraktyk vir hierdie modules uiteengesit.

Studie- Tyd van die jaar | Rigting en Waar gedoen en | Tipe
jaar module watter graad skoolpraktyk
deur die loop van Onderrig en Leer _ _ observasie, .
Eerste die jaar 178 / Praktiese aan die Fakulteit mikro-onderrig en
Leer 177 /179 eweknie-onderrig
Grondslagfase, ,
Onderrig en Leer by toegewyde
. vennootskool,
twee weke aan 288 / Praktiese
; graad R
beg]n van Leer 279 Verpligte
skooljaar (begin Intermedl.eAre / by 'n skool van observasie en
saam met Intermediére en . . . .
onderwysers by Senior Fase, jou keuse, enige mikro-onderrig
skool) Onderrig en Leer grga‘d 4-6 (of gr.
278 / Praktiese S-enil(r)lroFuaIS);)gram
Leer 277
Grondslagfase, ,
Onderrig en Leer by’n tofglf W}llde
288 / Praktiese \éenngoRs 00l
Leer 279 raa
eerste semester Inter med’:e:r e/ ) ) observasie en
Intermediére en aan die Fakulteit mikro-onderrig
Senior Fase, en by 'n skool wat
Tweede Onderrig en Leer | vir jou gerieflik
278 / Praktiese geleé is
Leer 277
by ’n skool in jou
tuisomgewing of
geskikte skool
van eie keuse in
die volgende
Alle fases, grade:
derde . .
skoolkwartaal Onderrig en Leer * Onderrig en wc.:.r k-
(WKOD- 278/288 Leer 288 / geintegreerde leer
kwartaal) Praktiese Leer Praktiese Leer by n skool
277/279 279: gr.R
e Onderrig en
Leer 278:
gr. 4-6
o Praktiese Leer
277: gr. 4-7

Studie- Tyd van die jaar | Rigting en Waar gedoen en | Tipe
jaar module watter graad skoolpraktyk
Grondslagfase,
Onderrig en Leer | skool van jou
twee weke aan 388 / Praktiese keuse, gr. 1-3
begin van Leer 379 verpliate
skooljaar (begin Intermediére / by n skool van TPUEte ,
-~ . - observasie by n
saam met Intermediére en jou keuse, enige skool
onderwysers by Senior Fase, graad 4-6 (of
skool) Onderrig en Leer | gr. 7- 9 in die ou
378 / Praktiese program Senior
Leer 377 Fase)
Gronds.lagf ase, by vennootskole werk-
Onderrig en Leer . . ..
. (gereél deur die geintegreerde leer
388 / Praktiese . )
Leer 379 Fakulteit) by 'n skool
geselekteerde dae —
in die eerste Intermedl.ej‘e / ; ;
semester gntef’me:’lere en Vezphgte mikro-
enior Fase, . . onderrig-
Derde Onderrig en Leer aan die Fakulteit aanbieding en
378 / Praktiese observasie
Leer 377
’n skool in jou
tuisomgewing in
die volgende
grade:
e Onderrig en
derde Allef ases, Leer 388/
Onderrig en Leer - werk-
skoolkwartaal Praktiese Leer -
378/388 . geintegreerde leer
(WKOD- . 379: ,
Praktiese Leer 1- by n skool
kwartaal) gr. 1-3
377 /379 .
e Onderrig en
Leer 378:
gr. 4-6
o Praktiese Leer
377: gr. 4-7
eerste semester Alle fases, aan die Fakulteit Beroepsg:erhlgte
. voorbereiding
Onderrig en Leer -

Vierde | derde 478/488 by " skool . .
skoolkwartaal Praktiese Leer S.te enbosq otin | werk del
(WKOD- 477/479 ic omgewing gel,ntegreer e leer

sodat dosente kan | by 'n skool
kwartaal)

besoek aflé

Vereistes van meertaligheid
Om die BEd-graad te behaal moet jy voldoen aan die meertaligheidsvereistes volgens die
provinsiale taalbeleid en die beleid van moedertaalgebaseerde meertaligheid in Wes-Kaapse skole.
Dit beteken dat jy minstens drie tale soos volg moet neem en moet slaag:
e  minstens een taal as onderrig-leertaal (met n slaagvereiste van 60%),
e ’ntweede taal as professionele kommunikasiemiddel (met n slaagvereiste van 50%), en
e ’nderde taal met basiese kommunikasievaardighede (met 'n slaagvereiste van 50%).

Aansoekprosedure en -sluitingsdatum

Jy kan aanlyn aansoek doen by www.maties.com. Dui BEd as jou eerste keuse van studierigting
aan.

Wanneer jy aansoek doen om toelating tot die BEd-program, moet jy aandui watter rigting jy wil
volg. Vir die nuwe BEd-program kan jy kies tussen die Grondslagfase (GF) en die Intermediére
Fase (IF). (Vir die ou program was dit die Grondslagfase (GF) en die Intermediére en Senior Fases
(ISF).)

'n Hoofrigting word slegs aangebied as die personeelposisie dit moontlik maak en daar minstens
tien studente tot die program toegelaat word.

Aansocke sluit op 30 Junie. Die keuringsproses begin kort daarna.

Duur van program
Vier jaar voltyds.

Vereistes vir studente wat later vir die HonsBEd (Opvoedkundige Sielkunde) wil inskryf
As jy sou belangstel om na die verwerwing van jou BEd-graad, die HonsBEd (Opvoedkundige
Sielkunde)-program te volg, moet jy Sielkunde I, II en I1I of ekwivalente modules soos goedgekeur
deur die Departement Opvoedkundige Sielkunde voltooi.

Die roosters van die betrokke fakulteite maak dit egter ongelukkig nie moontlik om die vak
Sielkunde by die BEd-program in te pas nie. Jy sal as uitsondering op die reél toegelaat word om
Sielkunde as ekstra vak by Unisa gelyktydig met jou BEd-studie te neem, of by die Universiteit
Stellenbosch eers nadat jy die BEd-graad voltooi het.

Navrae

Programkodrdineerders: